
Sefydlwyd CellPath ym 1990 i gynhyrchu cynnyrch sy’n 
cael eu defnyddio mewn patholeg cellau wrth wneud 
diagnosis o ganser. 

Mae’r cynnyrch o gymorth 
i feddygon, gwyddonwyr 
biofeddygol a phatholegwyr i 
gludo, prosesu, diagnosio ac, yn 
y pen draw, gadw sbesimenau 
o feinwe sy’n cael eu hamau o 
fod â chanser. Gyda chefnogaeth 
Llywodraeth Cymru, ac arian yr 
Undeb Ewropeaidd hefyd, mae’r 
cwmni o’r Drenewydd wedi gallu 
datblygu cynnyrch newydd, cyflogi 
mwy o staff a chynyddu’i drosiant.

Yn dilyn llwyddiant Partneriaeth 
Trosglwyddo Gwybodaeth y 
cwmni gyda Phrifysgol Glyndŵr 
yn 2014, roedd CellPath 
angen labordy modern gyda’r 
offer diweddaraf i fanteisio 
ar ei lwyddiant ac i wneud y 
gorau o arloesedd y cwmni. 
Gyda chefnogaeth arloesedd 
Llywodraeth Cymru, roedd 
CellPath yn gallu prynu offer 
newydd a mwy diweddar, roedd 
y cwmni’n gallu profi’i gynnyrch 
ac dod i ddeall yn well sut y 
mae’r cwsmeriaid yn defnyddio’r 
cynnyrch er mwyn gallu ei 
ddatblygu ymhellach. 

Rhagwelir y bydd y gefnogaeth 
yn esgor ar elw o £1 miliwn dros 
dair blynedd, yn creu saith swydd 
newydd, dda, ac yn hyrwyddo 
lansio dros 100 o fathau o 
gynnyrch newydd. 

Gyda rhagor o gefnogaeth 
arloesedd, prynwyd braich robot 

sy’n helpu i lyfnhau’r broses 
gweithgynhyrchu. Amcangyfrifir y 
bydd hynny’n arwain at gynnydd 
o £800,000 mewn elw yn ystod y 
pedair blynedd nesaf.

Dair blynedd yn ôl, dim ond 
un person oedd y tîm ymchwil 
a datblygu a oedd yn gorfod 
rhannu’i amser rhwng ymchwil 
a datblygu a phrosiectau eraill. 
Heddiw, diolch yn rhannol 
i fuddsoddiad parhaus gan 
Lywodraeth Cymru, mae chwe 
unigolyn hynod gymwys yn 
gweithio’n llawn amser ar 
ymchwil a datblygu. Mae pob un 
o’r chwech unigolyn gyda gradd 
neu uwch mewn disgyblaethau 
gwyddonol neu beirianyddol, gan 
gynnwys dau gemegydd gyda 
PhD.

CellStor, ar gyfer cludo 
sbesimenau, yw un o gynnyrch 
enwocaf y cwmni gofal iechyd 
hwn. Mae hefyd yn cynhyrchu 
ProMarc, gwahanol gasetiau ar 
gyfer prosesu a chynnal biopsi 
sydd wedi bod yn arbennig o 
lwyddiannus dros y blynyddoedd. 

Yn ddiweddar, mae’r cwmni 
wedi derbyn sawl anrhydedd am 
ei waith, gan gynnwys gwobr 
Busnes y Flwyddyn Powys yn 2014 
a dod yn fuddugol yn y categori 
Arloesedd / Datblygu Cynnyrch 
Newydd ddwy flynedd yn olynol 
yn 2014 a 2015 yng ngwobrau 
Busnes Powys a Gwobr y Beirniaid 
MediWales 2014. 

Meddai Dr Neil Haine, Rheolwr 
Ymchwil a Datblygu yn CellPath: 
“Mae gan CellPath Ltd gynllun 
busnes uchelgeisiol, gyda 
chynnydd mewn allforion yn 
rhan annatod o strategaeth tyfu’r 
cwmni. Mae ymchwil a datblygu 
cynnyrch newydd yn bwysig i allu 
cynyddu gwerthiant yn Ewrop, 
Unol Daleithiau America a Siapan. 
Mae CellPath Ltd yn eithriadol 
o ddiolchgar am gefnogaeth 
arloesedd Llywodraeth Cymru, 
dyna sydd wedi galluogi’r cwmni 
i ddatblygu a masnacheiddio 
cymaint o gynnyrch newydd a 
fydd yn ei gwneud gymaint yn 
haws diagnosio cancr.”

I wybod rhagor am gyllid a chymorth 
gan Lywodraeth Cymru:

Ebost: businesssupport@wales.gsi.gov.uk 

Gwefan: busnes.cymru.gov.uk

Ffôn: 03000 6 03000

